
ABSTRAK 

Kajian ini cuba mengenengahkan sejarah dan perkembangan Tuaran 
antara tahun 1881 sehingga tahun 1963. Penyelidikan ini tertumpu di 
Daerah Tuaran yang bersempadan dengan Kota Kinabalu, Ranau dan 
Kota Belud. Kajian ini cuba mengupas latar belakang daerah bermula dari 
Pemerintahan Kesultanan Brunei, Pentadbiran Syarikat Berpiagam Borneo 
Utara, Pendudukan Jepun, Pemerintahan Koloni British sehingga 
penyertaan Sabah dalam pembentukan Malaysia. Tranformasi 
pemerintahan yang berlaku telah mempengaruhi pentadbiran dan sosio
ekonominya. Kajian ini secara tidak langsung akan mejelaskan satu 
persatu perkembangan sosio-ekonomi yang berlaku di Tuaran. Justeru, 
kajian ini diharap mampu menjelaskan perkembangan Tuaran sekaligus 
dapat memberikan pengetahuan dan maklumat berkaitan daerah ini. 

ABSTRACT 

History of Tuaran, Sabah (1881 -1963) 

These researches particularly expose the history of Tuaran between years 
1881 until 1963. This research convenlgent toward the district of Tuaran 
which be next to Kota f(jnaba/~ Ranau, and Kota 8elud. This research 
also attempt to expound the background of this district start from the 
government og Brunei's Sultanate, administration of North Borneo 
Charted Company, Japan's occupation, government of British colonization 
until par citification of Sabah in the formation of Malaysia. The 
transformations of governance that occurred has been influent the 
administration and socia-economic of Tuaran. These research also 
explains one by one about the socio-economy changes in Tuaran. 
Therefore, this research hopefully can explain about the development in 
Tuaran, thus given knowledge and information which is relating to these 
districts. 

BAB 1 

PENDAHULUAN 

1.1 Pengenalan 

Sabah merupakan sebuah negeri yang terletak di bahagian utara kepulauan Borneo 

yang mempunyai keluasan sekitar 73 620 kilometer persegi.1 Dari sejarah awalnya, 

Sabah dibahagikan kepada dua pentadbiran iaitu di bahagian Pantai Barat dikuasai oleh 

Kesultanan Brunei dan di bahagian Pantai Timur pula berada di bawah kekuasaan 

Kesultanan Sulu. Pada abad ke-16, Sabah dikatakan berada di bawah jajahan 

Kesultanan Brunei. Namun begitu, ianya tidak pernah diperintah sebagai satu unit politik 

dan Kesultanan Sulu juga dikatakan mempunyai hak ke atas Sabah. Overback dan Dent 

serta W. H Traecher telah mengadakan satu perjanjian penyerahan Sabah kepada 

mereka tersebut dengan bayaran sebanyak $5 000 setahun kepada Sultan Sulu. Secara 

tidak langsung, keadaan ini telah menukar pemilikan Borneo Utara kepada hak milik 

orang British khasnya dan kerajaan British amnya. 

Tuaran merupakan salah sebuah kawasan yang terletak di Pantai Barat Sabah. 

Daerah ini bersempadan dengan Kota Kinabalu, Kota Belud dan beberapa bahagian di 

Ranau. Perkembangan demi perkembangan yang berlaku telah membawa banyak 

perubahan kepada Tuaran yang akhirnya mewujudkan Tuaran yang ada pada hari ini. 

Tuaran juga merupakan satu daerah yang sememangnya perlu diberikan perhatian yang 

tinggi. Hal ini kerana potensinya yang luas untuk menjana kewangan negara khususnya 

Negeri Sabah. Sebagai contohnya, Tuaran mempunyai banyak tempat-tempat menarik 

yang sesuai untuk aktiviti pelancongan dan rekreasi luar. Oleh itu, sebagai asas yang 

lD. S. Ranjit Singh, The Making of Sabah: the Dynamic of Indigenous Society (2nd Edition), Kuala Lumpur: 
Univenrsiti Malaya Press, 2003, him. 1. 

penting dalam setiap membangunan dan kemajuan, hasil penyelidikan seperti ini secara 

tidak langsung dapat memberikan gambaran yang lebih teliti kepada masya ra kat 

tempatan dan juga masyarakat luar yang dilihat sebagai tunjang penting kepada setiap 

permulaan yang berlaku di Daerah Tuaran. 

1.2 Permasalahan Kajian 

Tuaran merupakan sebuah daerah yang mengalami proses pembangunan yang pesat 

dalam aspek politik dan pentadbiran, ekonomi serta sosial masyarakatnya. Proses 

pembangunan dan perkembangan ini dapat dilihat dengan jelas secara berperingkat 

sejak pemerintahan awal Tuaran, semasa pentadbiran Syarikat Berpiagam Borneo Utara 

British (SBBUB), pendudukan Jepun, pemerintahan Koloni British dan seterusnya selepas 

penyertaan Borneo Utara dalam pembentukan Malaysia bersama Persekutuan Tanah 

Melayu pada tahun 1963. Selepas penyertaannya dalam pembentukan Malaysia, Borneo 

utara dikenali sebagai Sabah dan ianya kekal sehingga ke hari ini. 

Kajian ini akan menjelaskan bentuk politik dan pentadbiran di Tuaran dari zaman 

pentadbiran awal, sewaktu pertadbiran SBBUB, semasa pendudukan Jepun, dan 

seterusnya semasa pemerintahan Koloni British iaitu pada tahun 1946 sehingga tahun 

1963? Secara tidak langsung, huraian dan fakta yang akan diberikan sedikit sebanyak 

mempu menambahkan pengetahuan yang lebih dalam tentang perkembangan Tuaran 

kelak. Seterusnya kajian ini akan menganalisis apakah kesan ekonomi yang timbul 

akibat daripada perkembangan yang berlaku? Analisis ini meliputi perkembangan 

ekonomi yang jelas banyak berubah kesan dari perkembangan yang berlaku. Melalui 

persoalan ini, penyelidikan akan memperlihatkan kepentingan sektor ekonomi kepada 

perkembangan Tuaran dan seterusnya kepada masyarakat tempatannya. Bagaimanakah 

proses perkembangan yang berlaku mempengaruhi perubahan sosial masyarakat di 

Tuaran? Persoalan ini sangat penting dalam memperlihatkan peranan proses 

perkembangan yang berlaku di Tuaran terhadap perubahan sosial masyarakat 

tempatannya. 

1.3 Tujuan Kajian 

Kajian ini dilakukan untuk tujuan menghuraikan tentang asal-usul dan proses 

perkembangan Daerah Tuaran tahun 1881 hingga 1963. Perkara ini melibatkan 

pemerintahan awal Kesultanan Brunei dan kesultanan Sulu, semasa pentadbiran SBBUB, 

semasa pendudukan Jepun dan seterusnya sewaktu pemerintahan Koloni British. 

Penyelidikan ini juga akan membincangkan kesan langsung yang berlaku kepada 

perubahan politik, ekonomi dan sosial masyarakat tempatannya akibat daripada 

perkembangan dan perubahannya. Penyelidikan ini juga merupakan usaha untuk 

menaikkan martabat Tuaran yang merupakan sebuah daerah yang berpotensi untuk 

dimajukan. Selain dapat memperkayakan hasil akademik, penyelidikan ini juga mampu 

memberikan kelainan yang jelas terutamanya dari sudut mengolahan ayat dan mampu 

membawa pembaca kepada pemikiran yang lebih kritis. Secara tidak langsung, hal ini 

mampu menjana kepada buah fikiran yang lebih bermutu dan berkualiti pada masa yang 

akan datang. 

1.4 Objektif Kajian 

Untuk mencapai matlamat atau tujuan penyelidikan ini, beberapa objektif telah 

digariskan iaitu pertama, seperti membincangkan tentang asal-usul Tuaran. Objektif ini 

akan menjelaskan dengan lebih mendalam tentang asal-usul Tuaran, di mana Tuaran 

yang asal dan bagaimana Tuaran mendapat nama. Objektif yang kedua ialah 

menjelaskan perkembangan Tuaran dan seterusnya pengaruh kepada politik, ekonomi 

dan sosial. Melalui penyelidikan yang akan dijalankan, penyelidik akan menghuraikan 

dengan lebih terperinci tentang perubahan yang berlaku di Tuaran bermula sejak 

kewujudannya sewaktu Pemerintahan Brunei, semasa pentadbiran SBBUB, pendudukan 

Jepun, pemerintahan Koloni British sehingga tahun 1963. Objektif ketiga ialah untuk 

dijalankan juga untuk membuat pernilaian terhadap perkembangan Tuaran dan 

kesannya terhadap masyarakat tempatan. 

1.5 Kepentingan Kajian 

Penulisan tentang perkembangan Negari Sabah merupakan antara hasil penulisan yang 

banyak menarik minat ramai sarjana. Terdapat hasil penulisan tentang negeri Sabah 

yang berjaya menjelaskan perubahan yang berlaku sejak pemerintahan Brunei dan Sulu, 

pentadbiran SBBUB, pendudukan Jepun, pemerintahan Koloni British dan seterusnya 

kepada penglibatan Sabah dalam penubuhan Negara Malaysia. Namun secara amnya, 

penulisan tentang asal-usul dan perkembangan khusus tentang Tuaran agak kurang dan 

tidak jelas. Oleh itu, penyelidikan ini adalah wajar untuk memberi ruang untuk 

memperkayakan sumber bacaan dan rujukan untuk masa yang akan datang. 

Selain dapat memperbanyakkan kajian, penyelidikan ini juga mampu memberikan 

gambaran dan rujukan kepada generasi yang akan datang dalan usaha untuk 

meneruskan pengkajian yang lebih teratur dan sistematik. Hal ini juga penting sebagai 

usaha penghasikan karya-karya penyelidikan sejarah yang lebih bermutu yang berkualiti. 

Kesinambungan penyelidikan ini adalah amat digalakkan agar mampu memberikan 

pengupasan dan pengkajian yang lebih berkesan agar sejarah tempatan Tuaran ini tidak 

lapuk ditelan zaman. Penulisan ini juga mampu memperlihatkan perbezaan dan 

persamaan yang wujud di antara perkembangan skop yang telah dipilih dengan skop 

dan bidang kajian yang lain. Sebagai contohnya, perkembangan Tuaran ini dapat 

dibandingkan dengan perkembangan di daerah lain. Secara tidak langsung, perkara ini 

mampu menimbulkan pelbagai persoalan yang baru dan seterusnya membawa kepada 

idea-idea untuk menulisan seterusnya. 

1.6 Metodologi Kajian 

Kaedah kajian yang digunakan untlJk menyelesaikan kajian ini ialah menggunakan 

prinsip sejarah sebagai asas kepada penyelidikan dan penulisan. Penyelidikan ini juga 

berasaskan kepada keadah kualitalif yang mementingkan kualiti sesuatu hasil 

terutamanya yang melibatkan fakta dan bahan sebagai isi utama penyelidikan. Oleh itu, 

penggunaan sumber primer dan sekunder wajar dilakukan dengan sebaiknya. Sumber 

primer merupakan sumber mentah yang yang berbentuk fail atau laporan asal seperti 

surat khabar lama, dokumen-kokumen asal, laporan-Iaporan bahagian, majalah-majalah 

lama dan sebagainya. Lazimnya, sumber primer ini tersiri daripada bahan-bahan yang 

belum dianalisi dan memerlukan pertafsiran yang sewajarnya untuk mendapatkan 

maklumat yang dikehendaki. Sumber primer ini boleh didapati dari Arkib Negeri Sabah, 

Arkib Negara cawangan Sabah dan Muzium Negeri Sabah. 

Sumber sekunder seperti buku, kertas pembentangan, dokumen kerajaan dan 

maklumat elektronik boleh didapati dari Perpustakaan Universiti Malaysia Sabah, Pusat 

Sumber Sekolah Sains Sosial, Perpustakaan Dewan Bahasa dan Pustaka, Perpustakaan 

Negeri Sabah, Perpustakaan Daerah Tuaran, Pejabat Urusetia Daerah Tuaran, Majlis 

Daerah Tuaran dan lain-lain lagi. Antara contoh sumber sekunder yang doleh digunakan 

sebagai bahan rujukan ialah seperti buku-buku rujukan, latihan ilmilah, risalah-risalah 

rasmi kerajaan atau persatuan dan sebagainya. Sumber sekunder merupakan sumber 

kajian yang sangat penting kerana sumber ini bukan sahaja mampu memberikan banyak 

maklumat tambahan malah dapat memberikan idea-idea yang bernas dalam pengolahan 

ayat. Kaedah temubual juga penting untuk mendapatkan respon dan pendapat 

masyarakat terhadap perubahan akibat perkembangan di Tuaran. Melalui keadah ini 

sebahagian daripada populasi masyarakat tempatan Tuaran akan diambil sebagai 

responden kajian dan akan ditemubual bagi menganalisis kesan perkembangan dan 

perubahan yang berlaku. Selain itu, kaedah temubual juga digunakan sebagai salah satu 

langkah yang berkesan untuk mendapatkan maklumat yang berkaitan dengan Tuaran. 

Temubual yang dilakukan kepada individu-individu yang mampu memberikan maklumat 

yang releven untuk dijadikan bahan kajian disamping kebenaran dan kesahihannya 

sebagai responden. 

1.7 Sorotan Literatur 

Penghasilan sebuah penulisan yang baik, penyelidikan dan pembacaan perlu dilakukan 

bagi mendapatkan gambaran awal tentang penulisan yang ingin dilakukan. Langkah ini 

juga penting sebagai rujukan dan latar belakang sebagai usaha untuk menghasilkan 

penulisan yang lebih berkualiti. Terdapat beberapa buah buku yang boleh dijadikan 

bahan rujukan asas kepada penyelidikan ini. 

Secara asasnya penulisan yang dihasilkan oleh Cecilia Leong yang bertajuk 

Sabah: The Arst 100 Yead merupakan antara bahan rujukan yang sesuai untuk 

dijadikan bahan rujukan untuk penyelidikan ini. Penyelidikan ini menerangkan secara 

terperinci tentang penduduk, geografi serta cara hid up masyarakat pribumi di Sabah.3 

Penyelidikan ini juga menerangkan tentang sistem pentadbiran pihak British di Borneo 

Utara dan juga menceritakan dengan lebih terperinci tentang pemberontakan yang 

berlaku di Sabah seperti Pemberontakan Mat Salleh dan Pemberontakan Rundum. 

Penyelidikan ini penting sebagai rujukan asas kerana ianya menjelaskan dengan 

terperinci tentang negeri Sabah dalam skop 100 tahun. Walau bagaimanapun terdapat 

kelemahan yang jelas terhadap penyelidikan ini iaitu penyelidikan ini hanya menjelaskan 

perkembangan negeri Sabah secara umun dan kurang memfokuskan kepada satu 

kawasan yang tertentu. 

Selain itu penulisan Lee Yong Leng, Sabah: Satu Kajian Geografi Tempatad juga 

dapat membantu dalam mendapatkan fakta-fakta yang berkaitan dengan sejarah 

ekonomi tempatan Sabah. Penulisan ini juga menjelaskan dengan terperinci tentang 

penduduk Negeri Sabah dan pola petempatan yang wujud di kawasan bandar dan luar 

bandar di Negeri Sabah. Seterusnya, penulisan ini menerangkan tentang kegiatan 

penerokaan hutan di Sabah untuk tujuan pertanian. Melalui pembacaan, pelbagai 

makumat berkenaan tentang perkembangan Negeri Sabah dapat digunakan sebagai 

2 Cecilia Leong, Sabah: The Frist 100 Yea~ Kuala Lumpur: Percetakan Nan Yang Muda Sdn.Bhd, 1982. 

3 Ibid., him. 45. 

4 Lee Yong Leng, Sabah: Satu Kajian Geografi Petempatan, Kuala Lumpur: Dewan Bahasa dan Pusaka, 
1982. 

latar belakang kepada penulisan tentang perkembangan dearah-daerah yang terdapat di 

Sabah seperti Tuaran. Oi samping itu, penyelidikan ini juga membincangkan kesan

kesan yang berlaku akibat perubahan kepada bentuk muka bumi dan seterusnya kepada 

masyarakat tempatannya. Kenpentingan penyelidikan ini adalah, ia menerangkan 

dengan panjang lebar tentang Negeri Sabah dan beberapa daerah yang tertentu. Walau 

bagaimanapun, penyelidikan ini lebih berbentuk penyelidikan goegrafi dan ini 

merupakan salah satu kelemahan yang jelas tentang penyelidikan ini. Namun, fakta

fakta yang dihuraikan dalam penyelidikan ini secara langsung dapat membantu untuk 

menjelaskan perkembangan dan perubahan di Negeri Sabah khususnya Tuaran. 

Hasil penyelidikan Sabihah Osman yang bertajuk Pentadbiran Pribumi Sabah 

1881-19415 pula telah membincangkan secara mendalam tentang pentadbiran pribumi 

Sabah dalam masa pemerintahan SBBUB iaitu sepanjang tahun 1881 hingga tahun 

1941. Penyelidikan ini menhuraikan satu-persatu berkenaan sistem politik pribumi Sabah 

sebelum pemerintahan SBBUB dan juga sistem pentadbiran tempatan semasa SBBUB. 

Penyelidikan ini menjelaskan tentang perubahan yang telah dibuat dan seterusnya 

memberi penerangan yang panjang lebar tentang sisten politik ini. Pelbagai jawatan 

telah diwujudkan seperti Pembantu Penolong Pegawai Oaerah telah banyak memberikan 

peluang kepada masyarakat tempatan dalam usaha untuk membentuk sistem 

pentadbiran di kalangan masyarakat tempatan. Selain itu, penyelidikan ini secara 

langsung telah menghuraikan peranan Majlis Penasihat Ketua-Ketua Anak Negeri dan 

sumbangannya dalam pentadbiran tempatan. Penyelidjkan ini juga telah memberi 

penerangan yang sangat mendalam tentang Pusat Pentadbiran Pribumi Bingkor yang 

banyak telah membawa kepada sistem pertadbiran pribumi yang lebih tersusun dan 

menyeluruh. Walau bagaimanapun, penyelidikan ini bersifat menyeluruh tentang negeri 

Sabah dan hanya memfokuskan kepada kawasan-kawasan yang berkepentingan untuk 

dirujuk sebagai contoh yang sesuai. Namun, penyelidikan ini merupakan antara rujukan 

yang terbaik kerana ianya mengandungi fakta dan huraian yang penting terutamanya 

yang melibatkan pentadbiran pribumi semasa pentadbiran SBBUB di Borneo Utara. 

5 Sabihah Osman, Pentadbiran Pribumi Sabah 1881 - 1941, Bangi: Penerbit Universiti Kebangsaan 
Malaysia, 1985. 

Seterusnya, penulisan suntingan Mohammad Agus Yusoff yang bertajuk 

Perkembangan Perubahan Sosio-Politik Kelantan 1955-1991' merupakan penulisan yang 

mempunyai topik yang hampir sarna. Hal ini dapat mernbantu dalarn penulisan yang 

berkaitan dengan perkernbangan dan seterusnya kepada perubahan yang berlaku di 

sesebuah daerah yang dikaji. Penyelidikan ini menjelaskan dengan panjang lebar 

tentang keadaan latar belakang rnasyarakat, politik, ekonomi dan sosial masyarakat 

Kelantan. Penyelidikan ini juga meghuraikan tentang pernbangunan dan perubahan 

sosio-politik yang berlaku di Kelantan selepas 1990. Selain itu, penyelidikan ini juga 

rnemberi penekanan kepada srtuktur dan berubahan politik yang berlaku di Kelantan 

yang banyak mempengaruhi perkernbangan dan perubahan yang berlaku. Melalui 

pernbacaan yang dilakukan, secara tidak langsung penyelidikan ini mampu rnernberi 

sedikit sebanyak pengetahuan atau garnbaran yang dapat mernbantu kelangsungan 

penulisan yang bakal dilakukan. Penyelidikan ini mernpunyai topik perbincangan yang 

hampir sarna dengan penyelidikan yang akan dijalankan. Oleh ini, penyelidikan ini 

sangat penting untuk memberi penerangan dengan lebih lanjut tentang penulisan yang 

berorentasikan bidang dan perbincangan yang hampir sarna. Narnun, kelernahan yang 

ketara terhadap penulisan ini ialah, ianya rnemfokuskan peranan politik secara langsung 

dalam perkernbangan dan perubahan yang berlaku di Kelantan. Hal ini rnernbezakan 

penyelidikan ini dengan penyelidikan yang bakal dijalankan. 

Penyelidikan yang bertajuk Sabah (North Borneo) Under me Rising Sun 

Governmenf tulisan Stephen R. Evans pula telah memberi gambaran yang teliti tentang 

keadaan negeri Sabah semasa pendudukan Jepun. Penyelidikan ini menjelaskan aktiviti 

orang Jepun di Tanah Melayu dan Borneo Utara dan seterusnya menjelaskan dengan 

lebih terperinci tentang ideologi ketenteraan dan objektif pendudukan Jepun di Asia 

Tenggara. Seterusnya, penyelidikan ini rnenceritakan bagaimana tentera Jepun masuk 

ke Borneo Utara dan pentadbiran Jepun semasa pendudukannya. Penyelidikan ini juga 

telah menjelaskan pemberontakan yang berlaku di Borneo Utara dan berjaya 

6 Mohammad Agus Yusoff, Perkembangan dan Perubahan Sosio-Politik Kelantan 1955-1995 Selangor: 
Fakulti Sains Kemasyarakatan dan Kemanusiaan Universiti Kebangsaan Malaysia, 1995. 

7 R. Evans, Sabah (North Bomoe) Under The Rising Sun Govemment, Singapura: PLC Printeds (Pte) Ltd, 
1990. 

memberikan gambaran yang jelas tentang pengunduran Jepun diri Borneo Utara. 

Sebagai pelangkap kepada penyelidikan ini, penulis juga telah membincangkan tentang 

pendapat masyarakat terhadap pendudukan Jepun di Borneo Utara. Penyelidikan ini 

dilihat banyak memberikan maklumat kepada penyelidikan tentang pekembangan 

Tuaran terutamanya tentang pendudukan Jepun. Ianya banyak membantu dalam 

memberi gambaran yang jelas untuk menghuraikan fakta yang berkaitan dengan 

pendudukan Jepun di Tuaran. Dengan adanya penyelidikan ini, penghuraian fakta dan 

maklumat akan berjalan dengan lancar terutamanya yang berkaitan dengan kegiatan 

Jepun di Tuaran sepanjang tempoh pendudukannya di Borneo Utara. 

Menurut penyelidikan yang telah disunting oleh Mohd Yusof Kasim dan Sabihah 

Osman yang bertajuk Sabah dan Sarawak Dalam Arus GlobalisasP menyentuh tentang 

aspek-aspek seperti peranan pemerintah, kerjasama serantau, kesan terhadap 

mesyarakat pribumi dan globalisasi sosio-budaya yang wujud di Sabah dan Sarawak. 

Melalui pembacaan dan anal isis yang dilakukan dapat membantu untuk menjana idea

idea yang berkaitan dengan perkembangan daerah Tuaran dan seterusnya mampu 

memberikan kesinambungan yang lebih sempurna kepada penulisan yang bakal 

dihasilkan. Penyelidikan ini juga menimbulkan persoalan melalui hasil penyelidikan yang 

telah dilakukan seperti pencapaian, perhubungan dengan dunia luar, kesan 

pembangunan, politik, ekonomi, sosial dan cabaran-cabaran yang bakal dilalui untuk 

mencapai perubahan yang dirancang. Penyelidikan ini sangat penting dalam 

membincangkan tentang perubahan yang berlaku khususnya di negeri Sabah. Walaupun 

penulisanya bersifat menyeluruh, namun sedikit sebanyak penulisan ini akan memberi 

idea-idea dan fakta-fakta yang sahih untuk memastikan kelansungan penyelidikan yang 

bakal dijalankan. 

Penyelidikan yang berjudul Tun Mustapha dan Pembangunan Sabah suntingan 

Abdul Hadi Harman Shah9 juga sangat berguna sebagai bahan rujukan tentang 

penulisan yang berkaitan tentang perkembagan Tuaran. Penyelidikan ini meceritakan 

8 Mohd Yusof Kasim & Sabihah Osman, et.a/, Sabah dan Sarawak dalam Arus Globalisasi, Bangi: Penerbit 
Universiti Kebangsaan Malaysia, 2002. 

9 Abdul Hadi Harman Shah, Tun Mustapha dan Pembangunan Sabah, Sabah: Yayasan Sabah, 2003. 

secara terperinci tentang latar belakang Tun Mustapha yang merupakan pemimpin yang 

bertanggungjawab dalam usaha pembangunan dan perubahan yang berlaku di Sabah. 

Seterusnya, penyelidikan ini menjelaskan visi Tun Mustapha tentang pembangunan 

Sabah yang mempengaruhi semua aspek pembangunan yang melibatkan kemudahan 

infrastruktur, sekolah, perkhidmatan dan lain-lain lagi. Kepentingan yang jelas dalam 

penyelidikan ini adalah ianya membincangkan tentang perubahan yang berlaku akibat 

dasar pemerintahan yang difokuskan kepada Tun Mustapha. Tun Mustapha merupakan 

individu yang bertanggungjawab dalam usaha membawa perubahan melalui 

perkembangan dan dasar-dasar yang dijalankan oleh beliau. Walau bagaimanapun, 

penyelidikan ini bersifat bibliografi yang memfokuskan seseorang tokoh dalam 

penulisan. Hal ini merupakan kelemahan yang nyata dalam penyelidikan ini di mana 

tidak semua huraian dan penjelasannya boleh digunapakai kerana ianya mempunyai 

unsur-unsur pernilaian moral daripada penulisnya. 

Dalam membincangkan tentang perkembangan sesebuah negeri khususnya 

negeri Sabah, penyelidikan D. S. Ranjit Singh yang berjudul The History of Sabah 1865-

1941: The Dinamic of Indigenous SocietY° merupakan sebuah bahan rujukan yang 

harus diberikan perhatian. Penyelidikan ini menerangkan dengan terperinci tentang 

perkembangan yang berlaku di Borneo Utara bermula sejak pemerintahan Kesultanan 

Brunei dan Sulu, semasa pentadbiran SBBUB, sehingga penyertaannya dalam 

penubuhan Malaysia. Penyelidikan ini juga menjelaskan sistem pentadbiran yang wujud 

di Sabah dan kesan akibat daripada perubahan yang berlaku. Penyelidikan ini 

menpunyai kepentingan yang sangat tinggi kerana hasil penulisannya yang bersifat 

menyeluruh. Penyelidikan ini benar-benar menjelaskan perkembangan dan perubahan 

yang berlaku di negeri Sabah semasa pemerintahan Kesultanan Brunei dan Sulu, 

sewaktu pentadbiran SBBUB seterunya memberi penerangan yang panjang lebar 

tentang penglibatan Sabah dalam membentukan Malaysia. Penyelidikan ini juga sangat 

membantu untuk mendapatkan bahan-bahan rujukan yang berkaitan dengan 

perkembangan dan perubahan negeri Sabah. Walau bagaimanapun, terdapat 

10D. S. Ranjit Singh, The Making of Sabah: the Dynamic of Indigenous Society (2nd Edition), Kuala Lumpur: 
Universiti Malaya Press, 2003. 

